
Qo‘qon DPI o‘qituvchisi 

 

Annotatsiya: Maqolada MTT pedagog-tarbiyachisining pedagogik hamkorlik strategiyasi, 

uning mohiyati, ilmiy asosi, pedagog-tarbiyachi faoliyati uchun zarurati, pedagogik hamkorlik 

strategiyasi usullari, tashkil etish mexanizmlari haqida ilmiy ma’lumotlar berilgan. Shuningdek, 

faoliyatni kuzatish natijalari bilan tahlil qilingan.. 

Kalit so‘zlar: pedagog, tarbiyachi, bola, faoliyat, hamkorlik strategiyasi, kasbiy mahorat, 

yondashuv, ijodkorlik, qobiliyat, kasbiy ko‘nikma. 

 

Hamkorlik strategiyasi pedagogik jihatdan o„quv jarayonini samarali boshqarish san‟atini anglatadi. 

Insonparvar pedagogikada pedagog-tarbiyachi har doim o„z strategiyasining muallifi sifatida 

namoyon bo„ladi. Shu bilan bir qatorda bunday mualliflik tasodifiy ko„rinishga ega emas. Bunda 

kasbiy mahorat ko„p darajada zaruriyatdan kelib chiqqan holda tanlash ko„nikmasiga asoslanadi. 

Bunday ko„nikmalarni namoyon qilish uchun pedagog juda katta pedagogik bilim va mahoratga ega 

bo„lishi lozim. Buning uchun pedagog-tarbiyachilar pedagogikada mavjud tajribalar ustida ijodiy 

fikrlashlari, shubhalarga o„rin qoldirmasliklari, ilg„or pedagogik qarashlarni o„zlashtirishlari va o„z 

faoliyatlariga tatbiq eta olishlari, kasbiy faoliyatlarini shaxsga yo„naltirilgan vaziyatlarda bolalarga 

ko„maklashishga qarata olishlari zarur. Xuddi mana shu tarzda pedagog-tarbiyachining o„quv 

materiallari va bolalarga nisbatan shaxsiy munosabati, taktikasi tarkib topadi. Pedagogik hamkorlik 

strategiyalari pedagog-tarbiyachi pedagogik faoliyatining yuqori darajada istiqbolga yo„naltirilgan 

shaklidir. U metodologik xarakterdagi kasbiy ko„nikmalarda namoyon bo„ladi. Jumladan: mavjud 

hodisalarni chuqurroq anglash, uning haqiqiy mohiyatini tushunish, aniq va yashirin sabablarini 

anglab yetish, nazariya va amaliyot orasida munosabat o„rnatish, jarayon maqsadini aniqlash, 

o„quv-tarbiya vazifalarini muayyan prinsiplarga asoslangan holda oydinlashtirish, pedagogik 

hamkorlik shartlari va vositalarini tanlash imkonini beradi. 

Pedagogik hamkorlik strategiyalari qo„llanadigan usullarning samaradorligini ta‟minlab, ta‟lim-

tarbiya jarayonida bolalar bilan bevosita munosabatlarni o„rnatish imkonini beradi. Pedagogik 

hamkorlik strategiyalari pedagog-tarbiyachilarning kasb mahoratini oshirishga yo„naltirilgan yopiq 

xarakterdagi bilish jarayonlarida kasbiy ongning faoliyatga asoslanmagan shakllarini bartaraf 

etishga xizmat qiladi. 

Pedagogik hamkorlik strategiyalari yordamida pedagog-tarbiyachilarning pedagogik ongi oddiy, 

to„g„ridan-to„g„ri, tezkor va tashqi tomondan samarali bo„lgan vositalar orqali bolalar ongiga ta‟sir 

ko„rsatadi. Bunday vaziyatda ongning faoliyati qo„zg„almaydi, balki hissiy ta‟sirlar amalga oshadi. 

Shuning uchun ham pedagog-tarbiyachilarni kasbiy rivojlantirishdagi istiqbolli yo„nalishlardan biri 

ularning shaxsiy ongini pedagogik hamkorlik strategiyalari bilan boyitishdan iborat. Buning uchun 

pedagog-tarbiyachilarning tanqidiy, yo„naltiruvchi, fikriy-ijodiy, nazariy-tahliliy ongini 

rivojlantirish nazarda tutiladi. Xuddi shunday kasbiy ongga ega bo„lgan pedagog-tarbiyachilar 

faoliyati orqali pedagogik ijodkorlik jarayoni boshlanadi. 

Чунончи: 

a) pedagogik ta‟sirning qimmatini aniqlash; 

b) bolalar bilan munosabatda o„z mavqeiga ega bo„lish; 

c) dialogning ahamiyatini tushunib yetish; 

d) bolalarning shaxsiy o„ziga xosliklarini anglash kabilar. 

Chunki bularning barchasi bolalarga beriladigan ta‟lim-tarbiyaning mohiyati, mazmuni hamda 

yo„nalishlarini oydinlashtirish imkonini beradi. Hamkorlikdagi pedagogik jarayonning asosiy 

qadriyati pedagog-tarbiyachi tomonidan ta‟minlanadigan bolalarda o„z faoliyatini mustaqil tashkil 

etish, rivojlanish imkoniyatiga ega bo„lishdan iborat. Pedagog-tarbiyachilar hamkorlik strategiyalari 

yordamida bolalar ongiga ta‟sir ko„rsatish vositalarini tanlaydilar. Ta‟lim strategiyalari insoniy 

mohiyat kasb etadi. Chunki pedagogik strategiyalar pedagogik faoliyat turi sifatida pedagog-

tarbiyachi shaxsiyati bilan bevosita bog„liqdir. Ta‟limning insonparvarlik strategiyalari pedagog-

tarbiyachi kasbiy faoliyatining dasturi hisoblanadi. U pedagog-tarbiyachi shaxsining o„zligini 

kasbiy faoliyat jarayonida namoyon etishini ifodalaydi. Hamkorlikdagi ijodiy pedagogik jarayonni 

tashkil qilishga yo„naltirilgan kasbiy faoliyat bolalarning badiiy ijodiy layoqatlarini ochishga xizmat 

qilib, bunda ularning ijodkorlik hamda yaratuvchilik layoqatlarini pedagogik qo„llab-quvvatlash 

alohida ahamiyatga ega. Bunday faoliyat hamkorlik xarakteriga ega bo„lib, o„quv jarayonining 

tarkibiy qismini tashkil etishi kerak. Shunga ko„ra hamkorlikdagi pedagogik jarayonni loyihalash va 

tashkil etish pedagog-tarbiyachi faoliyatining tarkibiy qismi hisoblanadi. Bolalar bilim olish 

jarayonida voqelikni o„rganadilar, anglab yetadilar va ijod qiladilar, yaratadilar. Ijodiy yaratuvchilik 

jarayoniga bolalar o„ziga xos tarzda yondashadilar. Pedagog-tarbiyachi esa ularning ehtiyojlaridan 

kelib chiqqan holda ijod qilishlari uchun qulay sharoit yaratishi lozim. Bu jarayonda pedagog-

tarbiyachining muhim vazifalaridan biri – bolalar bilan hamkorlik qilish, ularni samarali qo„llab-

quvvatlash va ko„maklashishdan iborat.  

Kuzatishlarimiz shuni ko„rsatmoqdaki, aksariyat hollarda bolalarning o„zlari ularning ijodiy 

faoliyatlari va yaratuvchilikka intilishlarini 

qo„llab-quvvatlash yo„llarini pedagog-tarbiyachiga ko„rsatadilar. Bolalarning o„ziga xosliklarini 

qo„llab-quvvatlash uchun dastlab pedagog-tarbiyachilar ular va otaonalariga yo„naltiruvchi 

maslahatlar berishi lozim. Bu ko„mak va maslahatlar asta-sekin tizimli pedagogik hamkorlik va 

o„zaro yordam tusini olishi kerak. Ular o„quv harakatlarini aniq o„quv predmeti doirasidagi o„quv 

materiallari yordamida bajaradilar. Bolalarning ruhiy rivojlanishlari asosida ularning tashqi 

faoliyatlari bilan bog„liq harakatlari ichki rivojlanish imkonini beradi. Shu asosda ularda kognitiv 

faoliyat tajribasi, tafakkur, idrok rivojlanadi. Bunday faoliyat natijasida bolalarda bilish qiziqishlari 

shakllandi.  

Demak, bolani rivojlantirish, birinchi navbatda, uning hamkorlikdagi faoliyatini to„g„ri tashkil 

etishni talab qiladi. Shuning uchun ham ta‟lim jarayonida bolalarni hamkorlikdagi faoliyatga 

yo„naltirish ularning taraqqiyotini ta‟minlashda muhim omil bo„la oladi. 

